
				এই পাতাটির মুদ্রণ সংশোধন করা প্রয়োজন। 
সহরতলী
(5
“আগে ঘরাদোর ভালো করে, সাফ করিয়ে তারপর জিনিষপত্র ঘরে ঢোকাব্য,
কেমন ?”
ধনঞ্জয় সায় দিয়া বলিল, “সেই ভাল। কাকে দিয়ে সাফ করাবে, তুমি তো পারবে না ?”
“কোন পারব না ? কি হয়েছে আমার ?? ‘না না, তুমি আজ আর উঠে না চাদের মা । বিছানাটা এনে পেতে দি’,
Šርቕ፧ ዲቨርቕ] [”
শুইয়া থাকার প্রস্তাবে যশোদা উঠিয়া দাড়াইল একপায়ে ভর দিয়া । একটু হাসিয়া বলিল, “এখানে শীত করছে, রোদে বসি গে’ চল বাইরে।’
উঠানের একপাশে একটু রোদ আসিয়াছিল, সেইখানে একটা ভাঙা তক্তায় বসিয়াই যশোদা হঠাৎ জিজ্ঞাসা করিল, “আচ্ছা, নন্দের তো জেল হবে ??
এতবড় গুরুতর বিষয়ে মত জিজ্ঞাসা করায় খুলী হইয়া ধনঞ্জয় বলিল, “মেয়েটির বাড়ীর লোক যদি গোলমাল করে-”
দিন চারেক আগে সুবৰ্ণ আর নন্দ উধাও হইয়া গিয়াছে, সুবর্ণের বাড়ীর লোকেরা কি করিয়াছে যশোদা কিছুই জানে না। জ্যোতিৰ্ম্ময় একবার আসিয়া জিজ্ঞাসাও করে নাই, তার বোনটিকে সঙ্গে করিয়া যশোদার ভাই কোথায় গিয়াছে, এ খবরটা কি সে রাখে ? হয়তো জ্যোতিৰ্ম্ময় পুলিশে খবর দিয়াছে, হয়তো চারিদিকে খোজ করাইতেছে, দু’জনের সন্ধান পাইলেই নন্দকে জেলে পাঠাইয়া ছাড়িবে। সুবর্ণের সম্বন্ধে কি ব্যবস্থা করিবে সেই জানে। হয়তো দূরে কোন আত্মীয়ের কাছে পাঠাইয়া দিবে, হয়তো কোন বোর্ডিং-এ রাখিয়া লেখাপড়া শিখাইবে, হয়তো মেয়ের এই কীৰ্ত্তিকথা গোপন করিয়া চুপি চুপি কারও সঙ্গে বিবাহ দিবে-তারপর যা হবার হোক ।
এসব কথাই যশোদা আজ ক’দিন ধরিয়া ভাবিতেছে। নিজেকে যে অনেকবার বলিয়াছে যে, নন্দ জেলে যাক, চুলোয় যাক, যমালয়ে যাক তার কিছু আসিয়া যায় না। ও নচ্ছারটার সঙ্গে আর তার কোন সম্পর্কই নাই। তবু মাঝে মাঝে যশোদার মনে প্রশ্ন জাগিয়াছে, এক নন্দই কি দোষী ? এই কেলেঙ্কারির জন্য সুবণের কি কোন দোষ নাই ? সুবণ ছেলেমানুষ কিন্তু আমন ভাবপ্রবণ,
wOʻY

